
Հայաստանի Հանրապետության կառավարությունը ո ր ո շ ու մ   է.
1. Հայաuտանի Հանրապետության կառավարության 2003 թվականի դեկտեմբերի 24-ի <<Հայաuտանի Հանրապետությունում uոցիալական ապահովության քարտերի համակարգ ներդնելու մաuին>> N 1783-Ն որոշման մեջ կատարել հետևյալ փոփոխությունները.
1) որոշման 2-րդ կետի <<գ>> ենթակետից և  որոշման N 3 հավելվածի վերնագրից հանել <<պետական կառավարման մարմինների կողմից uոցիալական ապահովության քարտերի տեղեկատվական բազայի ձեւավորման համար անհրաժեշտ տվյալների` Հայաuտանի Հանրապետության uոցիալական ապահովության նախարարությանը տրամադրման եւ >> բառերը,
2) հավելված N 3-ի 1-ին և 2-րդ կետերը ճանաչել ուժը կորցրած:
2. Հայաuտանի Հանրապետության կառավարության 2005 թվականի դեկտեմբերի 29-ի <<Ընտանիքների անապահովության գնահատման և ընտանիքների անապահովության գնահատման համակարգի տեղեկատվական բազայում ամրագրված անհատական տվյալների պաշտպանության, փոփոխությունների կատարման և Հայաuտանի Հանրապետության աշխատանքի և uոցիալական հարցերի նախարարության ու uոցիալական ծառայությունների տարածքային գործակալությունների միջև անհատական տվյալների փոխանակման կարգերը հաստատելու մաuին>> N 2317-Ն որոշման հավելված N 5-ի 3.1-րդ կետը ճանաչել ուժը կորցրած:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀՀ աշխատանքի և սոցիալական հարցերի նախարար		 Արթուր Գրիգորյան



ՏԵՂԵԿԱՆՔ

«Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին», «Քաղաքացիական կացության ակտերի վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին», «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին», «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշումների նախագծերի անհրաժեշտության վերաբերյալ


1. Իրավական ակտի անհրաժեշտությունը (նպատակը)

Իրավական ակտերի նպատակը սոցիալական պաշտպանության ոլորտի ծրարգրերի հասցեականությունը և ոլորտի տեղեկատվական համակարգերում ներառված տեղեկատվության հավաստիությունը բարձրացնելն է:

1.1. Կարգավորման հարաբերությունների ներկա վիճակը և առկա խնդիրները

Անձի սոցիալական պաշտպանության իրավունք (օրինակ` կենսաթոշակ, նպաստ նշանակելու, կենսաթոշակ ստանալու կամ նպաստի իրավունքը դադարեցնելու, կենսաթոշակ վճարելը դադարեցնելու և այլն) որոշելիս անհրաժեշտ է կիրառել տեղեկատվություն, որոնք առկա են տարբեր պետական կառավարման մարմինների տեղեկատվական համակարգերում:
Անհրաժեշտ տեղեկատվությունը ներկայումս ներկայացվում է տեղեկանքների միջոցով, ինչը մի կողմից նվազեցնում է տեղեկատվության կիրառման արդյունավետությունը, մյուս կողմից` լրացուցիչ խնդիրներ է առաջացնում քաղաքացիների համար, ինչպես նաև` ծրագրերի հասցեականությունն ապահովելու համար:
Միաժամանակ, անհրաժեշտ տեղեկատվության ներկայացման կառուցակարգերը ոչ միշտ են հնարավորություն տալիս ապահովել օրենսդրության պահանջները:

1.2. Առկա խնդրի առաջարկվող լուծումը

Հաշվի առնելով վերը նշվածը, նախատեսվում է ներդնել սոցիալական պաշտպանության իրավունքի համար անհրաժեշտ տեղեկատվությունը պետական համապատասխան մարմիններից կենտրոնացված կարգով ստանալու կառուցակարգեր:
Ըստ այդմ, նախատեսվում է.
1) մշակել և ներդնել բնակչության պետական ռեգիստրի տեղեկատվական համակարգից տվյալներ ստանալու, դրանք մշակելու և սոցիալական պաշտպանության ոլորտի տեղեկատվական համակարգերում ինքնաշխատ եղանակով կիրառելու ընթացակարգեր,
2) ՔԿԱԳ մարմիններից տեղեկատվություն ստանալ ծնված և մահացած անձանց վերաբերյալ,
3) ՀՀ uահմանային էլեկտրոնային կառավարման տեղեկատվական համակարգից տեղեկատվություն ստանալ շահառուների վերաբերյալ:
Անհրաժեշտ տեղեկատվությունը նախատեսվում է ստանալ առցանց եղանակով:

2. Կարգավորման առարկան

Ներկայացվող նախագծերով սահմանվում են բնակչության պետական ռեգիստրից և ՔԿԱԳ մարմիններից ստացվող տվյալները և տեղեկատվության ստացման ընթացակարգերը, ինչպես նաև` ՀՀ աշխատանքի և սոցիալական հարցերի նախարարությունը սահմանվում է որպես uահմանային էլեկտրոնային կառավարման տեղեկատվական համակարգից օգտվող:

3. Իրավական ակտի կիրառման դեպքում ակնկալվող արդյունքը

Իրավական ակտերի կիրառման արդյունքում նախատեսվում է էապես բարձրացնել սոցիալական պաշտպանության ոլորտի ծրագրերի հասցեականությունը և ոլորտի տեղեկատվական համակարգերում ներառված տեղեկատվության հավաստիությունը:



ՀՀ աշխատանքի և սոցիալական հարցերի նախարար		 Արթուր Գրիգորյան 
Տ Ե Ղ Ե Կ Ա Ն Ք

«Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին», «Քաղաքացիական կացության ակտերի վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին», «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին»,  «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշումների նախագծերն ընդունելու կապակցությամբ Հայաստանի Հանրապետության պետական բյուջեում ծախսերի ծախսերի և եկամուտների էական ավելացման կամ նվազեցման բացակայության մասին
	

Հայաստանի Հանրապետության կառավարության որոշումների նախագծերն ընդունելու դեպքում Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի սպասվում:
Անհրաժեշտ ծախսերը նախատեսվում է իրականացնել սոցիալական պաշտպանության ոլորտին հատկացված միջոցների շրջանակներում` վերաբաշխում կատարելու միջոցով:



Տ Ե Ղ Ե Կ Ա Ն Ք

«Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին», «Քաղաքացիական կացության ակտերի վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին», «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին», «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշումների նախագծերն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության բացակայության մասին
	

Հայաստանի Հանրապետության կառավարության որոշումների նախագծերն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:



ՀՀ աշխատանքի և սոցիալական հարցերի նախարար		 Արթուր Գրիգորյան



ՏԵՂԵԿԱՆՔ

«Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին», «Քաղաքացիական կացության ակտերի վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին», «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին», «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշումների նախագծերի կապակցությամբ ներկայացված առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման  ամսաթիվը, գրության համարը
	Առարկության, առաջարկության  բովանդակությունը
	Եզրակացու-թյուն
	Կատարված
փոփոխությունները

	ՀՀ տարածքային կառավարման նախարարություն
08.04.2011
N 03/15/2074-11
	Դիտողություններ և առաջարկություններ չունի:
	Ընդունվել է ի գիտություն:
	

	ՀՀ ազգային անվտանգության ծառայություն
08.04.2011
N 11/200
	Դիտողություններ և առաջարկություններ չունի:
	Ընդունվել է ի գիտություն:
	

	ՀՀ ոստիկանություն
08.04.2011
N 35/464
	Հայաստանի Հանրապետության ոստիկանությունը քննարկել է «Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին», «Մահացած անձանց վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին», «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին» ՀՀ կառավարության որոշման նախագծերը:
 «Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին» ՀՀ կառավարության որոշումն առաջարկվում է հանել շրջանառությունից, քանի որ ՀՀ կառավարության 2003 թվականի դեկտեմբերի 24-ի թիվ 1783-Ն որոշմամբ սահմանված է սոցիալական ապահովության քարտերի տեղեկատվական բազայի ձևավորման համար անհրաժեշտ տեղեկատվությունը ՀՀ ոստիկանության կողմից տրամադրելու կարգը և ծավալը, հետևապես նպատակահարմար է փոփոխություններ կատարել նշված որոշման մեջ:
Մասնավորապես, առաջարկվում է ՀՀ կառավարության 2003 թվականի դեկտեմբերի 24-ի թիվ 1783-Ն որոշման 3-րդ հավելվածի 1-ին կետի <<ա>> ենթակետը շարադրել հետևյալ խմբագրությամբ.
<<ա) Հայաստանի Հանրապետության կառավարությանն առընթեր Հայաստանի Հանրապետության ոստիկանությունից` 
քաղաքացիներին տրված Հայաստանի Հանրապետության քաղաքացու անձնագրի, փախստականի վկայականի, կացության հատուկ կարգավիճակի անձնագրի սերիաներն ու համարները, դրանցում նշված` քաղաքացու անունը, ազգանունը, հայրանունը, ծննդյան օրը, ամիսը, տարեթիվը, սեռը, պետական ռեգիստրում հաշվառման հասցեն կամ հաշվառումից հանված լինելու հանգամանքը, երկքաղաքացի հանդիսանալու հանգամանքը և Հայաստանի Հանրապետության քաղաքացու անձնագիրը տալու համար հիմք հանդիսացող փաստաթղթի սերիան ու համարը, ինչպես նաև անվավեր համարված և ոչնչացված` անձը հաստատող փաստաթղթերի սերիաներն ու համարները, օրը, ամիսը, տարին, անվավեր համարելու կամ ոչնչացնելու պատճառները` 7-օրյա պարբերականությամբ:
Տվյալները տրամադրվում են համակարգչային կապով:>>
	Ընդունվել է մասամբ:
	Հիմք ընդունելով ներկայացված առաջարկությունը, ինչպես նաև` 2011 թվականի ապրիլի 5-ին ՀՀ վարչապետի մոտ կայացած խորհրդակցության արդյունքները` նախագծերը լրամշակվել են:
Միաժամանակ, փաթեթում ներառվել է նաև <<Հայաստանի Հանրապետության կառավարության մի շարք որոշումներում փոփոխություններ կատարելու մասին>> ՀՀ կառավարության որոշման նախագիծը:


	
	«Մահացած անձանց վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին» և «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին» ՀՀ կառավարության որոշման նախագծերի վերաբերյալ առարկություններ և առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն
08.04.2011
N 1/4.3-1/77284-11
	«Հայաստանի Հանրապետության աշխատանքի և սոցիալական հարցերի նախարարության սոցիալական ապահովության պետական ծառայությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին» ՀՀ կառավարության որոշման նախագծի 2-րդ կետով 2011թ.  նախատեսվող ծախսերի վերաբերյալ կարծիք հնարավոր է տալ համապատասխան հինավորումներով ներկայացված հաշվարկների առկայության պայմաններում: 
	Ընդունվել է ի գիտություն:
	Նախագծից հանվել է ծախսերին վերաբերող դրույթները:
Միաժամանակ, ներկայումս ՀՀ ազգային անվտանգության ծառայության, ՀՀ արդարադատության նախարարության ՔԿԱԳ գործակալության ներակայացուցիչների մասնակցությամբ աշխատանքներ են տարվում տեղեկատվության փոխանակությունն ու կիրառությունն ապահովող ենթակառուցվածքների ներդրման համար անհրաժեշտ ֆինանսական միջոցները հաշվարկելու ուղղությամբ:
Վերոնշյալ աշխատանքների ավարտից հետո շրջանառության մեջ կդրվի անհրաժեշտ միջոցների հատկացումն ապահովող ՀՀ կառավարության որոշման նախագիծը:

	
	«Մահացած անձանց վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին» և «Հայաստանի Հանրապետության կառավարության 2006 թվականի հունիսի 22‑ի N 884-Ն որոշման մեջ լրացում կատարելու մասին» ՀՀ կառավարության որոշման նախագծերի վերաբերյալ դիտողություններ և առաջակություններ չունենք:
	Ընդունվել է ի գիտություն
	

	ՀՀ արտաքին գործերի նախարարություն
30.04.2011թ.
թիվ 16/18027-11
	Ի պատասխան Ձեր 2011 թվականի ապրիլի 26-ի թիվ  ԱԳԳ/ՍՍ/3368-11 գրության`  Հայաստանի Հանրապետության արտաքին գործերի նախարարությունը «Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին», «Քաղաքացիական կացության ակտերի վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին», «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին»,  «Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշումների նախագծերի վերաբերյալ դիտողություններ և առաջարկություններ չունի:
	Ընդունվել է ի գիտություն
	

	ՀՀ ոստիկանություն
06.05.2011
N 25/01-25842
	Ձեր 26.04.2011թ. թիվ  ԱԳԳ/ՍՍ/3368-11 գրությամբ ներկայացված նախագծերի վերաբերյալ առաջարկություններ չկան: 
	Ընդունվել է ի գիտություն
	

	ՀՀ արդարադատության նախարարություն
23.05.2011թ. 
թիվ 01/3046-11
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Նախագծի 1-ին կետն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 4-րդ մասի պահանջներին, որոնց համաձայն` իրավական ակտերում դրույթները շարադրվում են հերթական համար ունեցող կետերի տեսքով:
	Ընդունվել է:


	Նախագծի 1-ին կետի համարակալումը համապատասխանեցվել է  «Իրավական ակտերի մասին» ՀՀ օրենքի 41-րդ հոդվածին:

	
	2. Նախագծի 2-րդ կետի վերաբերյալ հայտնում ենք, որ դրանում անհրաժեշտ է ճիշտ նշել ՀՀ կառավարության 2005 թվականի դեկտեմբերի 29-ի թիվ 2317-Ն որոշման անվանումը:
	Ընդունվել է:


	ՀՀ կառավարության 2005 թվականի դեկտեմբերի 29-ի թիվ 2317-Ն որոշման անվանումը խմբագրվել է:

	
	«Քաղաքացիական կացության ակտերի վերաբերյալ տեղեկատվությունը Հայաստանի Հանրապետության աշխատանքի և սոցիալական հարցերի նախարարությանը տրամադրելու կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ
Նախագծի վերաբերյալ հայտնում ենք, որ որոշման նախագծով հաստատվող կարգի 3-րդ կետի 1-ին ենթակետի, 4-րդ կետի 2-րդ,   3-րդ ենթակետերի և վերջին պարբերության, 5-րդ կետի 6-րդ և 7-րդ ենթակետերի, 7-րդ, 8-րդ կետերի իրականացումը անմիջականորեն կապված է ՔԿԱԳ տարածքային բաժինների էլեկտրոնային համակարգի հետ, որը ներկայումս ապահովված չէ պահանջվող ձևաչափով տեղեկատվություն մշակելու հնարավորություններով։ Հետևաբար, կարծում ենք, որ առաջին հերթին անհրաժեշտ է համապատասխան մասնագետների ներգրավմամբ, լրացուցիչ ֆինանսական միջոցների առկայության դեպքում իրականացնել համակարգում տեխնիկական նոր պահանջների ներդրում, որից հետո անդրադառնալ նախագծի յուրաքանչյուր դրույթի իրականացման մեխանիզմներին։
	Ընդունվել է ի գիտություն
	

	
	«Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին»,«Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին» Հայաստանի Հանրապետության կառավարության որոշումների նախագծերի վերաբերյալ
«Հայաստանի Հանրապետության աշխատանքի և սոցիալական հարցերի նախարարությանը բնակչության պետական ռեգիստրի տեղեկատվական համակարգից տվյալներ տրամադրելու կարգը հաստատելու մասին», «Հայաստանի Հանրապետության կառավարության 2006 թվականի հունիսի 22-ի թիվ 884-Ն որոշման մեջ լրացում կատարելու մասին» Հայաստանի Հանրապետության կառավարության որոշումների նախագծերի վերաբերյալ առաջարկություններ չունենք:
	Ընդունվել է ի գիտություն:
	






ՀՀ աշխատանքի և սոցիալական հարցերի նախարար		 Արթուր Գրիգորյան

24 դեկտեմբերի 2003 թվականի N 1783-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՍՈՑԻԱԼԱԿԱՆ ԱՊԱՀՈՎՈՒԹՅԱՆ 
ՔԱՐՏԵՐԻ ՀԱՄԱԿԱՐԳ ՆԵՐԴՆԵԼՈՒ ՄԱՍԻՆ

2. Հաստատել`
ա) սոցիալական ապահովության քարտի համարի ձևավորման կարգը` համաձայն N 1 հավելվածի.
բ) քաղաքացիների կողմից տվյալների ներկայացման, իրավասու մարմինների կողմից քաղաքացիների անհատական տվյալների` Հայաստանի Հանրապետության սոցիալական ապահովության նախարարություն փոխանցման և սոցիալական ապահովության քարտի հատկացման կարգը` համաձայն N 2 հավելվածի.
գ) պետական կառավարման մարմինների կողմից սոցիալական ապահովության քարտերի տեղեկատվական բազայի ձևավորման համար անհրաժեշտ տվյալների` Հայաստանի Հանրապետության սոցիալական ապահովության նախարարությանը տրամադրման և տեղեկատվական բազայի վարման կարգը` համաձայն N 3 հավելվածի.
դ) սոցիալական ապահովության քարտի ձևը` համաձայն N 4 հավելվածի.
ե) սոցիալական ապահովության քարտի հատկացմանը վերաբերող փաստաթղթերի պահպանման կարգը` համաձայն N 5 հավելվածի.
զ) իրավասու մարմինների ցանկը` համաձայն N 6 հավելվածի.
է) սոցիալական քարտ չունենալու մասին տեղեկանքի տրամադրման կարգը` համաձայն N 7 հավելվածի:

	Հավելված N 3
ՀՀ կառավարության 2003 թվականի
դեկտեմբերի 24-ի N 1783-Ն որոշման


Կ Ա Ր Գ
 
ՊԵՏԱԿԱՆ ԿԱՌԱՎԱՐՄԱՆ ՄԱՐՄԻՆՆԵՐԻ ԿՈՂՄԻՑ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՔԱՐՏԵՐԻ ՏԵՂԵԿԱՏՎԱԿԱՆ ԲԱԶԱՅԻ ՁԵՎԱՎՈՐՄԱՆ ՀԱՄԱՐ ԱՆՀՐԱԺԵՇՏ ՏՎՅԱԼՆԵՐԻ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՈՑԻԱԼԱԿԱՆ ԱՊԱՀՈՎՈՒԹՅԱՆ ՆԱԽԱՐԱՐՈՒԹՅԱՆԸ ՏՐԱՄԱԴՐՄԱՆ ԵՎ ՏԵՂԵԿԱՏՎԱԿԱՆ ԲԱԶԱՅԻ ՎԱՐՄԱՆ
 
1. Հայաստանի Հանրապետության սոցիալական ապահովության նախարարությունը (այսուհետ` լիազորված մարմին) սոցիալական ապահովության քարտերի (այսուհետ` սոցիալական քարտ) տեղեկատվական բազան վարելու և դրանց հատկացման գործընթացն իրականացնելու համար պետական կառավարման համապատասխան մարմիններից ստանում է հետևյալ տեղեկությունները`
ա) Հայաստանի Հանրապետության կառավարությանն առընթեր Հայաստանի Հանրապետության ոստիկանությունից`
2003 թվականի հունվարի 1-ից հետո քաղաքացիներին տրված Հայաստանի Հանրապետության քաղաքացու անձնագրի, կոնվենցիոն ճամփորդական փաստաթղթի, կացության հատուկ կարգավիճակի անձնագրի սերիաներն ու համարները, դրանցում նշված` քաղաքացու անունը, ազգանունը, հայրանունը, ծննդյան օրը, ամիսը, տարեթիվը, սեռը և Հայաստանի Հանրապետության քաղաքացու անձնագիր տալու համար հիմք հանդիսացած Հայաստանի Հանրապետության քաղաքացու անձնագրի սերիան և համարը` 15-օրյա պարբերականությամբ,
2003 թվականի հունվարի 1-ից հետո անվավեր համարված` անձը հաստատող փաստաթղթերի սերիաներն ու համարները` 15-օրյա պարբերականությամբ:
Տվյալները տրամադրվում են մագնիսական կրիչով.
բ) Հայաստանի Հանրապետության արդարադատության նախարարությունից`
2003 թվականի հունվարի 1-ից հետո` յուրաքանչյուր ամիս` տրամադրված մահվան ակտերի երկրորդ օրինակները` երկամսյա պարբերականությամբ,
2003 թվականի հունվարի 1-ից հետո` յուրաքանչյուր ամիս` տրամադրված ծննդյան ակտերի երկրորդ օրինակները` երկամսյա պարբերականությամբ,
2003 թվականի հունվարի 1-ից հետո` մինչև 18 տարեկան անձանց տրված ծննդյան վկայականների կրկնօրինակների և դրանց նախորդած ծննդյան վկայականների սերիաներն ու համարները` մեկամսյա պարբերականությամբ:
Սույն կարգի 1-ին կետի «բ» ենթակետի առաջին և երկրորդ պարբերություններում նշված փաստաթղթերի երկրորդ օրինակները լիազորված մարմնին են տրամադրվում Հայաստանի Հանրապետության ազգային վիճակագրական ծառայության միջոցով` մեկամսյա ժամկետում Հայաստանի Հանրապետության ազգային վիճակագրական ծառայություն վերադարձնելու պայմանով:
(1-ին կետը փոփ. 18.03.11 N 258-Ն)
2. Սույն կարգի 1-ին կետի «բ» ենթակետի առաջին և երկրորդ պարբերություններում նշված տվյալների տրամադրման մասին կազմվում է համապատասխան արձանագրություն, որն ստորագրվում է տրամադրողի և ստացողի կողմից:
Սույն կարգի 1-ին կետի «բ» ենթակետի երրորդ պարբերությունում նշված տվյալները տրամադրվում են փոստային ծառայության միջոցով կամ այլ պատշաճ կարգով:
3. Սոցիալական քարտերի տեղեկատվական բազայի վարումը ներառում է`
ա) պետական կառավարման համապատասխան մարմիններից սույն կարգի 1-ին կետով սահմանված տեղեկատվության ստացումն ու դրա օգտագործումը,
բ) սոցիալական քարտ ստացած քաղաքացիների մասին անհատական տվյալների մուտքագրումը սոցիալական քարտերի տեղեկատվական բազա,
գ) սոցիալական քարտերի տեղեկատվական բազայում առկա տվյալների` քաղաքացու ներկայացրած հայտի հիման վրա փոփոխումը,
դ) պետական կառավարման համապատասխան մարմիններից ստացված տեղեկատվության հիման վրա սոցիալական քարտերի տեղեկատվական բազայում փոփոխությունների կատարումը,
ե) քաղաքացիների դիմելու դեպքում սոցիալական քարտերի տեղեկատվական բազայից իրենց վերաբերող տվյալների տրամադրումը,
զ) Հայաստանի Հանրապետության կառավարության սահմանած կարգով այլ մարմինների` սոցիալական քարտերի տեղեկատվական բազայում առկա տվյալների տրամադրումը:
4. Սոցիալական քարտերի տեղեկատվական բազայում կուտակված և հետագայում փոփոխություն կրած տվյալները պետք է սկզբնական (նախնական) տեսքով պահպանվեն սոցիալական քարտերի տեղեկատվական բազայի արխիվում:
5. Մահացած անձանց մասին ստացված տվյալների և սոցիալական քարտերի տեղեկատվական բազայում առկա տվյալների համադրմամբ սոցիալական քարտերի տեղեկատվական բազա է ներմուծվում սոցիալական քարտ ստացած քաղաքացիների մահվան օրը, ամիսը և տարեթիվը:
6. Սոցիալական քարտերի տեղեկատվական բազայի վարման տեխնիկական ապահովումն իրականացվում է լիազորված մարմնի սահմանած կարգով:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 

